
ՆԱԽԱԲԱՆ 
 

Ուղեցույցում ներկայացվում են ուսուցչի ատեստավորման քննության թեստի կառուց-
վածքը, տրվում են առաջադրանքների կառուցվածքային տեսակների նկարագրությունը, 
գնահատման չափանիշները,  պատասխանների` ձևաթղթում լրացման կարգի բացատրու-
թյունները և գրականության ցանկը: 

Ուսուցիչների կամավոր ատեստավորման հարցաթերթիկի կազմման համար որպես 
հիմք են հանդիսացել «Կերպարվեստ» առարկայի հանրակրթական դպրոցի առարկայական 
ծրագրերը և հանրակրթության պետական չափորոշիչների դրույթները, ինչպես նաև 
կերպարվեստին առնչվող հիմնարար գիտելիքները: 

Թեստը պարունակում է 52 առաջադրանք, որոնցից հնարավոր է վաստակել առավելա-
գույնը 60 միավոր: Բովանդակային առումով թեստում ընդգրկված են կերպարվեստի 
հետևյալ բաժինները՝ բնօրինակից նկարչություն, թեմատիկ նկարչություն, դեկորատիվ 
նկարչություն, արվեստի պատմություն և տեսություն: Հարցերը պարունակում են նաև 
գծանկարի, գունանկարի, ծեփակերտման, դեկորատիվ կիրառական արվեստի և ազգային 
տարազի շրջանակները շոշափող առաջադրանքներ:  

Կառուցվածքային առումով առաջադրանքներն ունեն հետևյալ 2 հիմնական տեսակները` 
ընտրովի պատասխանով և կարճ պատասխանով:  

Ընտրովի պատասխանով առաջադրանքների դեպքում տրվում են պատասխանի 4-
ական տարբերակներ, որոնցից պետք է ընտրել մեկը: Ճիշտ պատասխանի դեպքում տրվում 
է 1 միավոր: Սխալ պատասխանի կամ պատասխանի բացակայության դեպքում միավոր չի 
տրվում: 

Կարճ պատասխանով առաջադրանքները 2 տեսակի են՝ 
• 1-ին տեսակ. 

թվերով նշված միավորները պետք է համապատասխանեցնել տառերով նշված 
միավորներին. ճիշտ պատասխանին (եթե տրված տառերին համապատասխանող 
վանդակներում բոլոր թվերը ճիշտ են լրացված) տրվում է մեկ միավոր, որևէ թվի սխալ 
տեղադրման կամ պատասխանի բացակայության դեպքում միավոր չի տրվում: 

• 2-րդ տեսակ.  
տրվում են 7-9 պնդումներ, որոնցից պահանջին համապատասխանում են որևէ 3-ը. 
դրանցից յուրաքանչյուրի համարի ճիշտ նշման դեպքում միավոր է տրվում. Այսպիսով, 
տվյալ առաջադրանքներից հնարավոր է վաստակել 1, 2 և առավելագույնը 3 միավոր: 

Ընտրովի պատասխանով առաջադրանքների դեպքում ճիշտ պատասխանին համապա-
տասխանող վանդակում հարկավոր է դնել X նշանը: Միևնույն առաջադրանքի համարի տակ 
մեկից ավելի նշում կատարելու դեպքում տվյալ առաջադրանքը գնահատվում է 0: 

Կարճ պատասխանով առաջադրանքներից 1-ին տեսակի դեպքում տառերից յուրաքանչ-
յուրի ներքևի վանդակում պետք է գրել համապատասխան թիվը:  

Կարճ պատասխանով առաջադրանքներից 2-րդ տեսակի դեպքում ճիշտ պատասխանի 
համարներին համապատասխանող վանդակներում հարկավոր է դնել X նշանը: Չի կարելի 
կատարել 3-ից ավելի նշում: Տվյալ առաջադրանքի տողում ցանկացած 4 և ավելի նշում ու-
նենալու դեպքում առաջադրանքը գնահատվում է 0, եթե անգամ ճիշտ են որևէ 1, 2 կամ 3 
նշումներ: 

